
Angallatit tingerlaataannarsortut pillugit § 37 naapertorlugu apeqquteqaammut 
2019-096-imut akissut 

Asasara Aqqa Sam uelsen 

Inatsisartut Suleriaasianni § 37 naapertorlugu angallatit tingerlaataannarsortut pillugit § 
37 naapertorlugu apeqquteqarputit. Apeqqutitit uannut akisassanngorlugit 
innersuunneqarput. Apeqqutit matuma kinguliani ataasiakkaarlugit allanneqarput, 
akissummillu malitseqarlutik. 

Aallarniutigalugu ilisimatitsissutigisinnaavara, Ineqarnermut Attaveqaqatigiinnermullu 
Naalakkersuisup 2018-imi aasakkut angallatit tingerlaataannarsortut pillugit § 37 
naapertorlugu apeqquteqaat assingusoq akissuteqarfigimmagu. Akissuteqarninni 
taanna aallaavigineqassaaq. 

Apeqqut 1: Angallatit tingerlaataannarsortut Nunatsinnut tikissagunik inatsisitigut 
suut piumasaqaataappat? 

Akissut: Inuinnaat imaatigut angallataat, Kalaallit Nunaata imartaanut tassanngaanniillu 
angalasussat tamarmik Greenpos-imut nalunaartarfimmut nalunaaruteqartussaapput. 
Nalunaartarfimmi imaatigut angallatit angalanerinik nakkutilliinissaq, taamaalillunilu 
ujaasisoqassappat annaassiniartoqassappallu ikiorsiinissaq siunertarineqarpoq. 
Greenpos issittumi sakkutooqarfimmit Arktisk Kommando-mit aqunneqarpoq. 

Apeqqut 2: Ukiut kingulliit qulit ingerlaneranni angallatit tingerlaataannarsortut 
Nunatsinnut tikittartut qanoq amerlatiginersut 
paasissutissiissutigineqarsinnaappat? 

Akissut: Matumani § 37 naapertorlugu apeqqummi 2018-181-imi apeqqut 1-imut akissut 
innersuussutigineqarpoq. 

Apeqqut 2a: Nunamiit suminngaanniit aggersuusarnerat ilisimasaqarfigineqarpa? 

Akissut: Apeqqut 2-mut akissut naapertorlugu angallatit motoorillit imaluunniit 
tingerlaataannarsortut tikittartut nalunaarsorneqarneq ajormata, angallatit motoorillit 
suminngaanneerfiinut paasissutissanik immikkut ittunik peqartoqanngilaq. 

Apeqqut 3: Angallatit tingerlaataannarsortut suna siunertaralugu Nunatsinnut 
tikittarnersut ilisimasaqarfigineqarpa? 

Akissut: Matumani § 37 naapertorlugu apeqqummi 2018-181-imi apeqqut 2-mut akissut 
innersuussutigineqarpoq. 

Apeqqut 4: Angallatit tingerlaataannarsortut Nunatsinnut tikittartut 
nakkutigineqarnerat kikkut akisussaaffigaat? 

Akissut: Matumani § 37 naapertorlugu apeqqummi 2018-181-imi apeqqut 3-mut aamma 
3a-mut akissutit innersuussutigineqarput. 

Apeqqut 5: Angallatit tingerlaataannarsortut Nunatta karsiata qanoq 
annertutigisumik isertitaqaatigisarpai: 

Akissut: Matumani § 37 naapertorlugu apeqqummi 2018-18Hmi apeqqut 1-imut akissut 
innersuussutigineqarpoq. Angallatit tingerlaataannarsortut angallatinit allan it 
immikkoortillugit nalunaarsorneqartanngimmata, apeqqut akineqarsinnaanngilaq. 

Apeqqut 6: Angallatit tingerlaataannarsortut pillugit Nunatsinni angalaarneranni, 
Nunarpullu qimattussanngoraangassuk nakkutilliinissamut Naalakkersuisut 
periusissiaqarpat? 

Akissut: Matumani § 37 naapertorlugu apeqqummi 2018-181-imi apeqqut 3-mut aamma 
3a-mut akissutit innersuussutigineqarput. 

Apeqqut 7: Angallatit tingerlaataannarsortut Nunatta karsiata 
isertitaqaatiginerusalernissaanut Naalakkersuisut qanoq pilersaaruteqarpat? 

Akissut: Aningaasaqarnermut Naalakkersuisoqarfik ilisimatitsivoq, maannarpiaq 
angallatinut taamaattunut akitsuutinik immikkut ittunik assigisaannilluunniit 
atuutsitsilernissaq pilersaarutigineqanngitsoq. 

Apeqqut 8: Angallatit tingerlaataannarsortut pillugit Nunatsinni nakkutilliinerup 
sukaterneqarnissaanut Naalakkersuisut qanoq pilersaaruteqarpat? 

Akissut: Aningaasaqarnermut Naalakkersuisoqarfik ilisimatitsivoq, maannarpiaq 
angallatit tikittarnerinut aalajangersakkanik sukaterinissaq pilersaarutigineqanngitsoq. 

Apeqqut 8a: Nakkutilliineq sukaterneqassappat tamanna Nunatta karsianut 
aningaasanngorlugu qanoq naleqassava? 

Akissut: Apeqqut 7-imut aamma 8-mut akissutit takukkit. 

Neriuppunga qulaani allaqqasuni apeqquteqaatitit akineqartut. 

Inussiarnersumik inuulluaqqusillunga 

ft~o., 
Karl F~k 'D: e:\ 

